IL-GRERIEN TA’ HAL-SAFLIENI.

Fuq il-quéeata tar-Rahal il-gdid, fil-lemin tat-triq li tati ghal
Hal-Luqa, insabu, mal-ghoxrin sena ilu, hafna gherien maqtughin
fil-blat. Is-sur Ang Psaila, fl-19o2, beda jibni d-djar ta’ bejn
Strada Hal Saflieni u Strada Catacombe u f{'waqt li kienu jit-
haffru xi bjar, infaga’ wiehed minnhom gewwa ghar li hadd ma
kien jaf bih. Billi t-trig kienet oghla mis-sisien tal-bini, f’dan
il-ghar inxehet il-hagar u l-lagx kollu li Il-bennejja kellhom
zejjed, u mita d-djar tlestew qalu lill-Gvern b’dawn il-gherien
u |-Gvern xtrahom.

Patri Manwel Magri, i1-Gizwita, li kien l-aktar wiehed li
jifhem f'dak li sar fil-qedem, gie maghzul biex inaddaf dawn
il-.gherien u jghid x'kienu u min ghamilhom. Ma Ilahagx
naddaf kollox, Patri Magri, ghax gie mibghut Sfags ghall-
missjoni u, fl-1907, miet hemm u mieghu ndifen gherfu u dak
li sar jaf fuq il-Gherien ta’ Hal-Saflieni. Miktub fuq dawn il-
gherien ma halla xejn. Miskin kemm ingabar kmieni Patri
Magri! kemm gid sata’ jaghmel aktar milli ghamel ragel bhal
dak, gharef, haddiem, biezel u mheggegy bin-nar ta’ l-imhabba
lejn l-art fejn twieled u lejn dak kollu 1i hallew warajhom il-
gnus li ghammru fiha mill-eqdem Zzminijiet !

It-tabib Zammit, 1i kien ha f’'idejh il-hakma tal-Muzew u
tal-gabra ta’ dak kollu li sar qabel zmienna, dahal biex itemm
ix-xoghol li kien beda Patri Magri u wara ftit snin il-gherien
tnaddfu u gew miftuha biex jarawhom in-nies. U fihom x’tara
tas-sew !

Mnejn tidhol il-lum ma hix id-dahla ewlenija tal-gherien,
ghax din habtet taht wahda mid-djar ta" Strada Hal-Saflieni,
Ghalhekk inxtrat dagsxejn art u fiha saret spiera u nbena
tarag ghal isfel, ghax l-ewwel ghar li jintlahaq jigi mat-30
xiber taht wiéc it-triq.

Dawn il-gherien gew maqtugha fil-blat bil-ghodda taz znied
dags sitt elef sena ilu.

Id-dahla saret min-nahha tal-Punent taht wahda mid-djar ta’
Strada Hal-Saflieni. Barra kien hemm bini b’hagar kbir u d-
dahla kienet minn gewwa xriek gholi xi sitt piedi mhaffer fin-
nofs. Sew fil-bini ta’ Hal-Tarxien kemm ukoll f"Hagar Qim u
fl-Imnajdra dahliet bhal din hemm aktar minn wahda. Minn
din id-dahla l-art giet imhafira helu helu f'hafna gherien u dahliet
u ghorof mahduma b’reqqa u sengha 1i ma bhalha. Ghalxejn

wiehed jagbad ifiehem bil-kliem kifinhuma maghmula dawn il
gherien u dawn id-dahliet, ghax wiehed jista’ jmur jarahom u
jifhem aktar u aktar jitghaxxaq bilhila ta’ missirijietna. Biss
min imur jara dax-xoghol tal ghageb ghandu jzommm quddiem
ghajnejh 1i kull ma jara hemm gew inhadem bil-ghodda taz-znied,
ghax u la bronz u la hadid ma kien ghadu wasal hawn f'dawk
iz-zminijiet. Haffer u haffer, ougor u obrox u hokk bil-hagar
samm, hekk sar ix-xoghol. :

B'dagxejn ta’ hagra taz-inied marbuta [tarf ta’ ghaslug
kienu jithaffru toqob ta’ anqas minn pulzier, togba hdejn l-ohra,
bhal xehda tan-nahal, inbaghad b’zongra tqgila dak il-blat ta’
bejn il-hofor kien jigs mfarrak. Mita kienu jidhlu l-gewwa kemm
iridu b'dan it-tahfir, il-blat kien jintagar biz-Znied fuq il-hazz li
kien jaghmel limghallem u fl-ahhar wi¢¢ il-hajt kien jinbarax
u jitmelles b’hagar ta’ lidejn. Ara x'xoghol jiebes u ara xi
zmien ha biex isir!

Fejn kien jidhrilhom kienu jizbghu bin-noghra. Ghadhom
sal-lum jidhru xi hitan mahsula bl-ahmar u ftuq hitan u fuq xi
isqfa hemm mahzuza bhal sigar bil-frott u qawwariet, u.saqaf
minnhom mahzuz bhal aehda tan-nahal. Ara x'qima kellhom
ghal dan il-maqdes dawk 1i haffroh !

Hawn min isaqgsi, tghid maqdes kien?  Jien nahseb li kien
magqdes fejn in-nies kienet tingabar u tati gima lil dak Ii kellhom
f'mohhom i kien jista’ kollox u xi whud kienu jorqdu f{’dawk
il-gabubi 1i hemm maqtugha fil-blat, biex alla taghhom ihallim-
hom u mita jistenbhu jghidu l-holma lill-qassisin tal-maqdes li
kienu jfissruhielhom.

Dan it-tifsir tal-holm gej mill eqdem Zminijiet u bosta huma
lI-pajjizi i kellhom fejn in-nies tmur torgod u tohlom u tiltaga’
mal-qassisin li jfissru l-holm. Nafu li i zmien Guzeppi, il-Farawn
tal-Masar thawwad f’holma kbira li kellu u baghat ghalih biex
ifissirhielu ghax kien jaf li Guzeppi kien fisser xi holm u gara
kull ma kien fisser.

Fil-gherien ta’ Hal-Saflieni hemm ukoll ghorfa fejn wiehed
kien imur biex isib min jobsorlu fuq xi haga li kien jagbillu
jkun jaf. Ghax min dejjem kien hekk, ¢li ghadda nafuh u li
gej nobsruh.” Il-bassir kien jistahba gewwa rokna, f’ghar li
hemm mal-genb, i jidwi u jkabbar illehen, u f’dak id-dlam u
f’dik is-sikta kollha il-qassis taghhom. b'lehen 1i jwahhax, kien
inebbah lillimsejken fuq dak 1i kien sagsa.

Nagraw fil-ktieb tas-Slaten (XXVIIIL 7) 1i Sawl xtaq jaf
x’kien sejjer johrog mit-tagbida 1i kien se'r ikollu ma’ l-eghdewwa

u qal lill-qaddejja tieghu: “Ghiduli b’xi mara li ghandha r-ruh
tal-Feten u mmur infittixha v ngaghalha tobsorli.” U l-qaddejja
tieghu qalulu: Hemm {’Endor mara 1i ghandha ruh il-Feten.
U Sawl mar u sabha. Mela dawn il-gherien ta’ Hal-Saflieni gew
magqtugha biex in-nies tingabar go fihom, bhal kieku go maqdes,
u hemm bit-talb u bit-tixhim kienu jfittxu jagharfu dak li jghodd
ghalihom, ghax il-bniedem dejjem ihoss 1i jihtieg il-ghajnuna
ta’ zi hadd li jista’ jieqaf mieghu aktar min-nies tad-dinja. U
mill-eqdem zZmien in-nies kienet temmen li xi hadd barra mid-
dinja kien jista’ jghinha, u hekk kull Zmien kellu dinu.

Dal-maqdes taht l-art ta’ Hal-Saflieni biz-zmien gie meqgjum
minn kullhadd u fl-abhar sar midfen mill-aktar eghiiez ghax
kullhadd kien jixtieq li mita  jmut jigi midfun fih. U bhala
maqdes telqugh u baqa’ tiss ghad-dfin.

Ghadam ta’ ma dwar sebit elef bniedem ingabar minn got-
trab ta’ Hal-Saflieni mita tnaddaf. U mal ghadam insab xagquf
mill-isbah, frak ta’ gliel, kwies u borom, 1i kienu jitkissru u
jindifnu mal-mejjet. U nsab zibeg tal-bebbux li bhal hannieqa
kienu jdawru ma’ ghonghom u hagar mieles u mitqub 1i kien
jiddendel ghall-ghajn fil-hannieqa.

Xi gmiel ta’ hwejjeg, x'reqqa ta’ xoghol, x’ghageb ta’ fuhhar,
insab ["Hal-Saflieni! Kemm ghandna biex niftahru b'dawk in-
nies 1i gew gbilna u i bhalhom ghad ma dehru imkien!
Niesna ta’ hamsa u sitt elef sena ilu kienu ghaddew lil dawk
kollha i ghaxu ma’ dwar il-Mediterran u haffru gherien tal-
ghageb u bnew bini li jwahhax u hadmu fuhhar li ma bhalu
u nagru u naqqxu hagar li jsahhar. Ghalhekk jixraq 1 bil-
gima kollha nghozzu dak li baqa’ ta’ dawk iz-zminijiet imbieghda
biex nuru li nisilna hu tat-tajjeb u li ahna nafu x’jiswa dak
li writna,

T. Z.

KTIEB GDID.

Nifithu b’qalbna kollha Iill-Prof. Temi Zammit tal-ktieb “1L-GZEJJER
TA” MALTA U L-GRAJJA TAGhHOM’' 1i haret dan l-ahhar. Dal-kiieb
bu ta’ gieh kbir mhux biss Ll min kitbu iZda wkoll lil Malta u 'I-
Isien Malti ghax mikiub tajjeb u sasih i'kollox. Darb’ohira nitkellmu
fuqu izjed fit-tul. Issa biss inghidu li kull Malti ma ghandux joungos li
ma jkollux wiched, Jinbiegh 1/3 minn ghand G. Muscat u librari ohra,



